
 

REPUBLIKA E KOSOVËS 
REPUBLIKA KOSOVA – REPUBLIC OF KOSOVO 

 
GJYKATA THEMELORE GJAKOVË  - DEGA E GJYKATËS RAHOVEC 

 

1 (4)  

 2
0

2
3

:0
4

1
2

6
3

 

Numri i lëndës: 2023:041262 

Datë: 20.02.2024 

Numri i dokumentit:     05347445 

PPP.nr.1/2023 

GJYKATA THEMELORE GJAKOVË – DEGA NË RAHOVEC, gjyqtari Berkan Hamza, me 

bashkëpunëtoren profesionale Adelina Çmega, në çështjen juridike të përmbarimit, sipas 

propozimit për përmbarim të kreditorit Komisioni i Pavarur për Miniera dhe Minerale, me seli 

në Prishtinë, kundër debitorit të përmbarimit N (G) Th nga fshati Kramovik, Komuna e 

Rahovecit, lidhur me përmbarimin e dokumentit përmbarimor, aktvendimit të Komisioni të 

Pavarur për Miniera dhe Minerale,  Nr.3885, i datës 26.10.2021, i formës së prerë nga data 

03.12.2021, ndërsa i ekzekutueshëm nga data 19.12.2021, i lejuar me urdhrin për përmbarim 

P.nr.802/22, i datës 28.12.2022, të përmbaruesit privat G.GJ në Gjakovë, duke vendosur sipas 

prapësimit të debitorit të përmbarimit, më datën 20.02.2024, mori këtë: 

A K T V E N D I M 

I. REFUZOHET në tërësi i pabazuar prapësimi i debitorit të përmbarimit N (G) Th nga fshati 

Kramovik, Komuna e Rahovecit, ushtruar kundër urdhrit për përmbarim, P.nr.802/22, i datës 

28.12.2022 të përmbaruesit privat, G.GJ në Gjakovë. 

II. Secila palë i bartë shpenzimet e përmbarimit në këtë çështje juridike të përmbarimit përveç 

se deri në përfundimin e procedurës në këtë çështje juridike të përmbarimit, të gjitha 

shpenzimet e përmbarimit, do t’i bartë ajo palë e cila e humb procesin gjyqësor – përmbarimor. 

III. Ankesa kundër këtij aktvendimi, nuk e ndalon procedurën përmbarimore, përveç nëse janë 

dhënë garancitë për shumën e plotë të kredisë sipas nenit 78 të LPP-së 

A r s y e t i m 

Organi i përmbarimit, përmbaruesi privat G.GJ në Gjakovë, ka caktuar përmbarimin sipas 

urdhrit për përmbarim P.nr.802/22, i datës 28.12.2022, në bazë të dokumentit përmbarimor, 

aktvendimit të Komisionit të Pavarur për Miniera dhe Minerale,  Nr.3885, i datës 26.10.2021, i 

formës së prerë nga data 03.12.2021, ndërsa i ekzekutueshëm nga data 19.12.2021, kundër 

debitorit N (G) Th nga fshati Kramovik, Komuna e Rahovecit, lidhur me pagesën e borxhit në 

shumë prej 22.348.70 euro. 

Kundër urdhrit me të cilin është caktuar përmbarimi, debitori brenda afatit ligjor ka paraqitur 

prapësim me të cilin e ka kontestuar urdhrin për lejimin e përmbarimit, me pretendimin se nuk 

i është dorëzuar personalisht aktvendimi i cili i është bashkangjitur propozimit të përmbarim, 

andaj edhe bie ndesh me Ligjin për Proceduarën Kontestimore. Po ashtu pretendon se shuma e 

caktuar në paragrafin 2, të aktvendim në lartësi  prej 12,967.20 euro është arbitrare dhe 

paushallë, ndërsa sa i përket shumës 4,381.20euro kinse në emër të riparimit të të gjitha 

dëmeve mjedisore vlerëson se do të duhej të kryhej ekspertiza përkatëse për të caktuar vlerën 

reale të dëmit. Duke shtuar se në rastin konkret është shkelur dispozita për caktimin e gjobës 

prej 5,000.00 euro nga fati se kjo është shuma maksimale e paraparë, kurës kreditori në raste 

tjera të ngjashme ka caktuar edhe shumën e përgjysmuar nga shuma e lartpërmendur. Shuma e 

përgjithshme  në lartësi prej 22,348.70 euro, nëse do të ishte bërë sigurimi i provës sipas LPK-

së nga ekspert të pavarur dhe të licencuar, nuk do të përcaktohej në mënyrë maksimale dhe 

paushalle, por kjo lartësi do të ishte 50% më e ulët. Gjykatës i  propozoi që ta shfuqizoj urdhrin 

për lejimin e përmbarimit si dhe të anuloj të gjitha veprimet përmbarimore. Shpenzimet e 

procedurës i ka sipas tarifës së OAK-së. 

Kreditori ka paraqitur përgjigje në prapësim me datë 17.01.2023, duke cekur se i kundërshton 

pretendimet e debitorëve në tërësi si të pabazuara. I njëjti ka shtuar se prapësimi i debitorit nuk 

përmban kurrfarë arsyetimi të bazuar në fakte dhe prova të cilat janë paraparë ne nenin 71 të 

LPP-së. Pretendimi debitorit asnjëherë nuk i është dorëzuar personalisht aktvendimi i cili i 

është bashkangjitur propozimit për përmbarim është pretendim i pabazuar dhe nuk është i 

mbështetshëm në prova për faktin se në bazë të fletë kthesës debitori me datën 02.11.2021 e ka 

pranuar aktvendimin Nr.3885 të datës 26.10.2021. Ndaj këtij aktvendimi debitori nuk e 

shfrytëzuar të drejtën e tij në ankesë në organin e shkalles së dytë, andaj akti administrativ Nr. 

3885, i KPMM-së, është bërë i përmbarueshëm. Pretendimi i debitorit i cili mundohet ta 

kontestoj ligjshmërinë e aktit administrativ nuk ka asnjë bazë ligjore ngase ligjshmërinë e aktit 

administrativ e bënë Gjykata Themelore në Prishtinë – Departamenti për Çështje 

Administrative. Gjykatës i ka propozuar që prapësimin e debitorit ta refuzoj si të pa bazuar. 

Shpenzimet e përmbarimor i kanë kërkuar.  

Gjykata pas shqyrtimit të propozimit të kreditores, urdhrit për caktimin e përmbarimit, 

prapësimit të debitorit, përgjigjes në prapësim, si dhe shkresave tjera të lëndës ka ardhur në 

përfundim se prapësimi i debitorit është në tërësi i pabazuar. 

Gjykata me analizimin e propozimit për përmbarim P.nr.802/2022 të datës 28.12.2022, 

Aktvendimit Nr.3885, i datës 26.10.2021 i dhënë në procedurën administrative nga KPMM-ja, 

ka ardhur në përfundim se debitori në bazë të këtij aktvendimi, ndaj kreditores ka krijuar borxh 

shumën prej 22,348.70 euro, i njëjti ka marrë formën e prerë me datë 03.12.2021, ndërsa është 

bërë i ekzekutueshëm nga data 19.12.2021 dhe se i përmbushë të gjitha kushtet ligjore konform 

LPP-së nenit 22 par.1 nënpar.1.2, nenit 23 par.2 dhe nenit 24 par.3 në të cilët përcaktohet se 

(neni 22 par.1 nënpar.1.2) ”Dokumente përmbaruese janë:  1.2. vendimi përmbarues i dhënë në 

procedurë administrative…”, neni 23 par.2 ” Vendim i organit administrativ, sipas këtij ligji 

konsiderohet vendimi dhe konkluzioni i dhënë në procedurë administrative nga organi ose 

shërbimi administrativ apo nga personi juridik i ngarkuar me autorizime publike” dhe neni 24 

par. 3 ”Vendimi i dhënë në procedurë administrative është përmbarimor, po qe se i tillë është 

bërë sipas rregullave me të cilat është rregulluar procedura e tillë”.  

Sipas LPP-së nenit 27 par.1 përcaktohet se ”Dokumenti përmbarimor është i përshtatshëm për 

përmbarim në qoftë se në të është treguar kreditori dhe debitori, si dhe objekti, mjetet, shuma 

dhe koha e përmbushjes së detyrimit”. Nga kjo rezulton se vendimi në fjalë është titull 

përmbarimor për shkak se e ka të përcaktuar kreditorin dhe debitorin, kohën e përmbushjes së 

detyrimit, dhe shumën e përmbushjes. Për këto arsye gjykata vendosi  si në dispozitiv të këtij 

aktvendimi. 

Pretendimet e debitorit se  aktvendimin i cili i është bashkangjitur propozimit për përmbarim 

nuk i është dorëzuar personalisht nuk qëndrojë pasi që nga fletë kthesa e cila i është 

bashkangjitur shkresave të lëndës vërtetohet fati se Aktvendimin e kreditorit Nr.3885, i datës 

26.10.2021, debitori e ka pranuar me datën 02.11.2021.  

Gjykata vendosi që ta refuzoj prapësimin e debitorit, pasi që pretendimet e tij se nëse do të 

ishte bërë sigurimi i provës sipas LPK-së nga ekspert të pavarur dhe të licencuar se dëmi i 

pësuar në rastin konkret do të ishte 50% më e ulët nga shuma e përgjithshme  e borxhit në 

lartësi prej 22,348.70 euro, gjykata i vlerëson si pretendime të pabazuara, pasi që këto 

pretendime debitori ka mundur që ti kontestoj në procedurë administrative duke e kontestuar 

aktin administrativ. Gjykata, gjithmonë duke u bazuar në parimet e të drejtës më saktësisht në 

parimin e rigorozitetit formal në procedurën përmbarimore nuk ka tagër që të lëshohet në 

ligjshmërinë materiale të dokumentit përmbarues, në bazë të të cilit kërkohet përmbarimi. 

Gjykata në procedurën përmbarimore kujdeset se a është bërë propozimi për përmbarim dhe a 

është lejuar përmbarimi në bazë të dokumentit përmbarues siç kërkohet me dispozitat ligjore në 

fuqi. Në procedurën përmbarimore organi përmbarues e cakton dhe zbaton përmbarimin vetëm 

në bazë të dokumenteve të besueshme dhe dokumenteve përmbarues, siç është Aktvendimi 

Nr.3885, i datës 26.10.2021, i plotfuqishëm nga data 03.12.2021, ndërsa i ekzekutueshme nga 

data 19.12.2021, sipas të cilit edhe është iniciuar kjo procedurë përmbarimore. 

Vendimin për shpenzimet e procedurës së përmbarimit, në këtë çështje juridike të përmbarimit, 

kjo gjykatë e mori në kuptim të nenit 13 të LPP-së lidhur me nenin 452 par.1 të LPK-së, pasi 

që secila palë duhet t’i bartë paraprakisht harxhimet të cilat i ka shkaktuar me veprimet 

procedurale të veta përveç se deri në përfundimin e procedurës në këtë çështje juridike të 

përmbarimit, të gjitha shpenzimet e përmbarimit do t’i bartë ajo palë e cila e humb procesin 

gjyqësor – përmbarimor. 

Nga ajo që u tha më lartë, duke u mbështetur në dispozitat e nenit 22 par.1 nënpar.1.1, neni 23 

par.1, 24 par.1, neni 27 par.1, neni 71,73 nenit 77 par.1, të Ligjit për Procedurën 

Përmbarimore, si dhe nenit 382 par.1 të LMD-së, vendosi si në dispozitiv të këtij aktvendimi.      

Departamenti i Përgjithshëm – Divizioni Civil 

PPP.nr.1/2023,  me datë 20.02.2024 

 

 

Bashkëpunëtorja profesionale                                                                                        Gjyqtari 

        Adelina Çmega                                                                          Berkan Hamza 

 

 

 

UDHËZIM JURIDIK: Kundër këtij aktvendimi është e lejuar ankesa në afat prej 7 (shtatë) 

ditëve, nga dita e pranimit. Ankesa ushtrohet përmes kësaj gjykate, për Gjykatën e Apelit në 

Prishtinë. 

 

 

 

 

 

 


